
Abstrak tesis yang dikemukakan kepada Senat Universiti Putra Malaysia sebagai
memenuhi keperluan untuk ijazah Doktor Falsafah

KELESTARIAN KOMUNITI PENIAGA MELAYU BAZAR LARUT MALAM
DI LEMBAH KLANG, MALAYSIA

Oleh
NOORDEYANA TAMBI
Mac 2016
Pengerusi g Prof. Madya Asnarulkhadi Abu Samah, PhD
Fakulti p Ekologi Manusia

Kajian ini dilakukan untuk menentukan kelestarian komuniti peniaga bazar larut malam
menerusi pemilikan modal sosial, modal insan, modal kewangan dan modal fizikal
(sebagai modal komuniti peniaga). Secara khususnya, objektif kajian ini adalah untuk 1)
memahami latar belakang komuniti peniaga bazar larut malam dan latar belakang
perniagaan mereka; ii) menentukan tahap modal komuniti peniaga (modal sosial, modal
insan, modal kewangan dan modal fizikal); iii) menentukan tahap kelestarian komuniti
peniaga (kelestarian sosial, kelestarian ekonomi dan kelestarian persekitaran); iv)
menentukan hubungan modal komuniti peniaga dengan tahap kelestarian komuniti
peniaga; dan v) menentukan faktor peramal yang menyumbang kepada kelestarian
komuniti peniaga. Seramai 250 peniaga terlibat sebagai responden dari dua buah bazar
larut malam yang beroperasi di Danau Kota (118 responden) dan juga di Cheras (132
responden). Responden ini dipilih berdasarkan ciri-ciri berikut iaitu 1) peniaga Melayu,
dan 2) pemilik perniagaan. Data dikumpul menggunakan borang soal selidik yang
ditadbir sendiri oleh responden dengan pemantauan minima oleh penyelidik. Tahap
modal komuniti peniaga dan tahap kelestarian komuniti peniaga diukur menggunakan
alat ukuran yang dibina sendiri oleh penyelidik; yang merangkumi: konstruk modal
sosial (13 item), konstruk modal insan (8 item), konstruk modal kewangan (6 item),
konstruk modal fizikal (6 item), konstruk kelestarian sosial (7 item), konstruk
kelestarian ekonomi (6 item) dan konstruk kelestarian persekitaran (6 item). Kesemua
instrumen yang digunakan dalam kajian ini menghasilkan nilai pekali
kebolehpercayaan alfa Cronbach antara 0.895 hingga 0.975. Analisis statistik yang
digunakan adalah analisis korelasi Pearson dan analisis regresi berganda.

Dapatan kajian menunjukkan tahap modal komuniti peniaga berada tahap sederhana
dan secara puratanya responden memiliki tahap modal sosial yang baik dengan purata
2.28 (S.P = 0.47), diikuti tahap modal insan dengan purata 2.25 (S.P = 0.43), tahap
modal fizikal dengan purata 2.16 (S.P. = 0.40) dan tahap modal kewangan 1.88 (S.P. =
0.46). Seterusnya, kajian membuktikan tahap kelestarian komuniti peniaga bazar larut
malam adalah berada pada tahap sederhana dengan berdasarkan perbezaan purata yang
tidak ketara bagi setiap jenis kelestarian, iaitu responden memiliki tahap kelestarian
ekonomi yang baik dengan purata 2.29 (S.P = 0.47), diikuti tahap kelestarian



persekitaran dengan purata 2.25 (S.P = 0.44), dan tahap kelestarian sosial dengan
purata 2.24 (S.P. = 0.44).

Hasil kajian juga menunjukkan hubungan yang signifikan antara modal komuniti
peniaga dengan tahap kelestarian komuniti peniaga. Terdapat tiga variabel bebas yang
menyumbang kepada konstruk kelestarian komuniti peniaga iaitu modal fizikal
(B=0.380, p<0.05), modal insan (f=0.280, p<0.05) dan juga modal sosial ($=0.113,
p<0.05). Ujian regresi berganda menunjukkan 31% varians bagi konstruk kelestarian
komuniti peniaga dijelaskan oleh tiga variabel tersebut [F (4, 250) = 27.48, p<0.01].
Kesimpulannya, dapatan ini menunjukkan modal fizikal merupakan prediktor utama
kepada kelestarian komuniti peniaga bazar larut malam, di samping modal insan dan
modal sosial. Hal ini demikian kerana ruang niaga yang tetap, kukuh dan stabil menjadi
aspek penting yang diperlukan oleh komuniti peniaga ini. Natijahnya, kelestarian
komuniti peniaga bazar larut malam ini boleh ditingkatkan dengan mewujudkan ruang
niaga yang tetap, gerai yang kukuh dan lokasi yang stabil, yang memberi jaminan
kepada peniaga sekaligus menggalakkan kunjungan pembeli ke bazar larut malam
tersebut.

Abstract of thesis presented to the Senate of Universiti Putra Malaysia in fulfilment of
the requirement for the degree of Doctor of Philosophy

SUSTAINABILITY OF SELECTED LATE NIGHT BAZAAR TRADER
COMMUNITY IN KLANG VALLEY, MALAYSIA

By
NOORDEYANA TAMBI
March 2016
Chairman 3 Assoc. Prof. Asnarulkhadi Abu Samah. PhD
Faculty S Human Ecology

This study was conducted to determine the sustainability of the late night bazaar trader
community through ownership of community capitals namely social capital, human
capital, financial capital and physical capital. In particular, the objectives of this study
were: 1) to understand the background of the late night bazaar trader community and
the background of their businesses; ii) to determine the level of the trader community
capital in terms of social, human, financial and physical capital ; iii) to determine the
level of sustainability of the trader community based on social, economic and
environmental sustainability; iv) to determine the relationship between the trader
community capital towards the level of sustainability; and v) to determine predictive
factors that contribute to the sustainability of the trader community. A total of 250
traders were involved from two late-night bazaar operating in Danau Kota (118
respondents) and also in Cheras (132 respondents). The respondents were selected
based on the following characteristics, namely 1) Malay ethnics, and 2) business
owners. Data was collected using questionnaires administered by the respondents with
minimal monitoring by researcher. The level of trader community capital and the level
of sustainability were measured using a scale developed by the researcher; which
include: social capital construct (13 items), human capital construct (8 items), financial
capital construct (6 items), physical capital construct (6 items), social sustainability
construct (7 items), economic sustainability construct (6 items) and environment
sustainability construct (6 items). All instruments used had yielded a Cronbach’s Alpha
reliability coefficient value range between 0.895 to 0.975. The statistical analysis used
were Pearson correlation and multiple regression.

Findings revealed that the trader community capital were at moderate level, and on
average respondents have a good level of social capital with an average of 2.28 (SD =
0.47), followed by the level of human capital with an average of 2.25 (SD = 0.43), the
level of physical capital with an average of 2.16 (SD = 0.40) and the level of financial
capital was 1.88 (SD = 0.46). Furthermore, the study demonstrates the level of
sustainability was at a moderate level by taking the average of the subtle differences of
each type, the respondents have a good level of economic sustainability with an
average of 2.29 (SD = 0.47), followed by the level of environmental sustainability with
an average of 2.25 (SD = 0.44), and social sustainability was at the average level of
2.42 (SD =0.44).

The results further indicated that there was a significant relationship between the trader
community capital with the level of sustainability. There were three variables that
contribute to the sustainability of the trader community, namely physical capital ( =
0380, p <0.05), human capital (B = 0.280, p <0.05) and social capital (f=0.113, p
<0.05). A multiple regression test showed that about 31% variance for the
sustainability of the trader community constructs were explained by those three
variables [F (4, 250) = 27.48, p < 0.01]. In conclusion, these findings showed that the
physical capital was the major predictor of the late night bazar’s trader sustainability,
besides the human and social capital. This is because a fixed, solid and stable retail
space is an important aspect required by the trader community. Ultimately, the
sustainability of the business can be improved by establishing a permanent retail space
with a solid booth and a stable location, assuring traders of business sustainability in
terms of physical sustainability and at the same time encouraging shoppers to visit
these late night bazaars.

BAB 1

PENDAHULUAN

1.1. Pengenalan

Perniagaan merupakan salah satu aktiviti yang telah dan masih digunakan oleh pelbagai
pihak untuk membangunkan sesebuah komuniti menerusi penjanaan ekonomi
(Greenfield & Strickon 2012 & 1981; Khan & Hyder, 2006; Richards, 2006). Idealnya,
penggalakkan individu menceburi bidang perniagaan dilihat mampu menyumbang
pembangunan komuniti setempat. Di Malaysia, peluang memulakan aktiviti perniagaan
disediakan dalam bentuk bantuan-bantuan kewangan dan juga lesen menjalankan
perniagaan kecil-kecilan, di samping ruang berniaga di lot-lot kedai, gerai-gerai, pasar-
pasar minggu, pasar tani dan pasar malam. Kewujudan bazar atau pasar dalam pelbagai
bentuk yang semakin giat berkembang membuktikan aktiviti perniagaan seumpama ini
dapat menjanakan sumber ekonomi individu, keluarga, komuniti dan menyumbang
pembangunan negara (Richards, 2006; Wennekers, Stel, Thurik, & Reynolds, 2005).

1.2. Latar Belakang Kajian

Di Malaysia, penglibatan bumiputera dalam perniagaan telah mengalami perubahan
mengikut zaman. Perubahan ini dapat dilihat melalui pelbagai bentuk dan corak
perniagaan yang diusahakan. Urusan jual beli tidak lagi dibataskan kepada perniagaan
berpremis sahaja. Kini, perniagaan mampu beroperasi tanpa premis, malah ada juga
gerai boleh alih, seperti gerai-gerai jualan, pasar tani, mahupun pasar malam. Pasar
malam merupakan kegiatan ekonomi setempat. Dalam satu kawasan dan masa tertentu
terdapat peniaga-peniaga datang berniaga (Johar, 2007: hlmn.2). Kini, perniagaan pasar
malam adalah satu fenomena baru turut dikenali sebagai ‘bazar’ larut malam (upfown
atau downtown) adalah satu konsep perniagaan yang diadaptasi daripada konsep pasar
malam. Di bandar, hasil pencarian awal mendapati seawal tahun 2006, bazar KL
Downtown Night Market di Cheras telah memulakan operasi pada 21 April 2006
diikuti bazar larut malam Uptown Danau Kota pada 17 Februari 2007. Begitu juga,
bazar Uptown Damansara (kini dikenali sebagai Uptown Kota Damansara setelah
dipindahkan ke lokasi baru), Uptown Shah Alam dan Uptown Puchong juga antara
terawal yang telah memulakan operasi dan dikenali ramai. Bazar-bazar ini beroperasi
dari seawal jam 10 malam sehingga tengah malam, dan kini waktu operasinya
dilanjutkan sehingga lewat pagi iaitu kira-kira jam 3 hingga 4 pagi. ‘Bazaria Danau
Kota’ merupakan bazar larut malam yang pertama diberikan lesen secara rasmi di
Malaysia dan diikuti bazar lain iaitu bazar KL Downtown Night Market, Cheras dan
bazar Uptown Kota Damansara. Semenjak itu, pembukaan bazar larut malam terus
berkembang di seluruh Lembah Klang malah hingga ke seluruh tanah air. Kegiatan
bazar larut malam adalah selari dengan usaha kerajaan memberi peluang kepada
komuniti peniaga kecil bumiputera di bandar terutama kaum Melayu bagi memperbaiki
taraf kehidupan dengan berkecimpung dalam perniagaan (RMK, 1970, RML, 1986).

Hingga kini, bazar larut malam telah menjadi suatu genre baru perniagaan yang juga
merupakan satu fenomena baru perniagaan di kawasan bandar.

Keterlibatan orang Melayu bandar dalam perniagaan adalah sejajar dengan galakan dan
usaha kerajaan untuk wujudkan komuniti peniaga Melayu bandar. Usaha kerajaan
Malaysia untuk membentuk peniaga kecil-kecilan bumiputera khususnya dari kalangan
orang Melayu bermula sejak tahun 1953 oleh agensi Rural Industrial Development
Authority (RIDA) atau juga dikenali sebagai Lembaga Kemajuan Kampung dan
Perusahaan (LKKP); yang mana pada asalnya ditubuhkan dengan matlamat “to attack
this problem of rural poverty” (Ness, 1967: hlmn.126). Untuk mencapai matlamat
tersebut, RIDA menghulurkan bantuan kredit ... “with RIDA contributing materials and
technical assistance and the local people providing labor. ...”, khususnya bagi
masyarakat tempatan yang ingin memajukan diri mereka sendiri menerusi “self-help
schemes, community development schemes, and training” (Ness, 1967: hlmn.127). Hal
ini penting bagi memastikan kesediaan komuniti peniaga terbabit untuk membentuk
sesebuah komuniti yang mampu berdaya saing. Sumber pendapatan negara pada ketika
itu disumbangkan oleh sektor pertanian, serta para petani yang tidak mahir selok belok
pengurusan apatah lagi memasarkan hasil tanaman mereka. Jika dikaitkan dengan
komuniti peniaga bandar pada hari ini, tekanan ekonomi yang semakin mencabar turut
mendesak warga kota berniaga bagi mengatasi masalah kemiskinan bandar dan
perniagaan bazar larut malam adalah satu alternatifnya. Malah, pelbagai agensi telah
diperluaskan peranannya dan penggubalan dasar-dasar kerajaan yang kini turut
menggalakkan perniagaan kepada warga kota.

Sebagai agensi pelopor, RIDA berperanan membangunkan ekonomi dan sosial negara
khususnya menerusi usaha pembangunan ekonomi orang Melayu, yang pada ketika itu
memfokuskan kepada usaha melahirkan usahawan desa bagi mengubah struktur
ekonomi luar bandar. Untuk maksud tersebut, RIDA memberi pinjaman kepada
peniaga kecil-kecilan, memperbaiki sistem pemasaran dan menyalurkan bantuan
teknikal; selain daripada menyedia dan memperbaiki kemudahan fizikal di luar bandar
bagi meningkatkan pembangunan ekonomi dan produktiviti. Matlamatnya adalah
meningkatkan kesejahteraan ekonomi dan memajukan keadaan sosial komuniti
tempatan dengan melahirkan generasi baru yang aktif bergiat dalam aktiviti perniagaan.
Peranan RIDA kemudiannya diambil alih oleh Majlis Amanah Rakyat (MARA) yang
ditubuhkan pada tahun 1966. Penubuhan MARA dan perbadanan awam lain seperti
Bank Pembangunan, adalah berperanan membekalkan bantuan kredit kepada para
peniaga kecil-kecilan khasnya di kawasan bandar.

Penubuhan agensi-agensi ini juga adalah untuk menyalurkan bantuan kepada peniaga
kecil-kecilan bumiputera dalam pelbagai cara, termasuk menyelia pinjaman daripada
Bank Dunia yang ditujukan khas kepada peniaga-peniaga kecil (Faaland, Parkinson, &
Rais, 1991: hlmn.134-137). Bantuan ini merupakan salah satu langkah kerajaan untuk
menggalakkan perniagaan dan pemilikan modal oleh kaum bumiputera yang
dilaksanakan dalam era Dasar Ekonomi Baru (DEB). Ketika era ini tumpuan diberikan
kepada usaha pembangunan peniaga, di samping terus menggalakkan semangat
berniaga dalam kalangan orang Melayu. Hal ini terbukti apabila penyertaan orang

Melayu dalam bidang perniagaan kecil dan sederhana diakui kejayaannya, tetapi
dengan tahap, kualiti dan daya majunya masih jauh dan tidak setanding dengan
kedudukan kaum Cina khasnya (Chamhuri, Mohd. Yusof, & Abdul Malik, 1992:
hlmn.32). Walaupun tempoh DEB telah berakhir pada tahun 1990, prinsip asas DEB
iaitu pertumbuhan dan pengagihan ekonomi telah diteruskan melalui Dasar
Pembangunan Negara (DPN), Dasar Wawasan Negara (DWN), dan Misi Nasional.
Namun begitu, Ishak Shaari membahaskan bahawa jurang kemiskinan antara etnik
semakin ketara akibat daripada perubahan dasar-dasar ekonomi negara kepada dasar
liberalisasi, diregulasasi dan penswastaan (LDP) negara (Yulpisman, 2000). Malah,
perubahan tersebut secara tidak langsung mendorong kepada penindasan peniaga
berskala kecil khususnya bumiputera.

Sehubungan itu, kerajaan telah merangka strategi pembangunan di dalam Rancangan
Malaysia Kesepuluh (RM Ke-10) yang memberi keutamaan dan tumpuan ke arah
membangunkan enterpris Bumiputera berdaya saing dan meningkatkan penyertaan
Bumiputera di peringkat pengurusan tertinggi (Unit Perancangan Ekonomi (UPE),
2010: hlmn.19). Justeru, bagi memudahkan proses tersebut, bantuan secara langsung
dan pembangunan kapasiti terus ditumpukan kepada enterpris mikro (iaitu peniagaan
kecil-kecilan) berasaskan keperluan. Walaupun begitu, dalam tempoh-tempoh tersebut,
tumpuan pihak kerajaan dalam usaha menggalakkan peniaga kecil bumiputera hanya
tertumpu kepada masyarakat (khususnya Melayu) di kawasan luar bandar. RMKe-10
merencanakan inisiatif untuk meningkatkan penyertaan dalam aktiviti ekonomi
khususnya bagi isi rumah bandar melalui pelbagai program menerusi pelbagai agensi
seperti Amanah Ikhtiar Malaysia (AIM) dan Tabung Ekonomi Kumpulan Usaha Niaga
(TEKUN), yang bertanggungjawab untuk membantu peniaga memoden dan
meningkatkan saiz perniagaan bagi memastikan daya tahan perniagaan (UPE, 2010:
hlmn.158-159). Berdasarkan kenyataan dalam RMKe-10 ini, bantuan dan galakkan
untuk menceburi bidang perniagaan berskala kecil mulai terarah kepada masyarakat
bandar. Ini jelas menunjukkan perubahan fokus kerajaan yang serius dalam usaha
memajukan komuniti peniaga di bandar khasnya demi merealisasikan matlamat
membentuk negara berpendapatan tinggi, sckaligus meningkatkan kualiti hidup
bumiputera bandar, khususnya golongan peniaga kecil turut sama meningkat.

Selain itu juga, menerusi RM Ke-10 juga, galakkan inovasi melalui enterpris kecil
(syarikat yang mempunyai tenaga kerja tidak melebihi lima orang) adalah berasaskan
pengetahuan (K-SME) dan fleksibiliti kawalan selia oleh pihak kerajaan (UPE, 2010:
hlmn.16). Ini menunjukkan, perniagaan berskala kecil ini memainkan peranan dalam
mencapai matlamat untuk menuju ke arah negara berpendapatan tinggi di samping
memperkukuhkan penyertaan Bumiputera dalam sektor ekonomi. Ini kerana, apabila
keadaan ekonomi komuniti peniaga itu bertambah baik, ia menyumbang kepada
pembangunan ekonomi negara sekaligus meningkatkan tahap kesejahteraan hidup.
Maka, jelas menunjukkan kepentingan dan peranan peniaga kecil-kecilan bumiputera
ini kepada negara. Ia seiring dengan matlamat daripada strategi 12 Bidang Ekonomi
Utama Nasional (NKEA) yang berhasrat melahirkan sebuah negara yang lebih berdaya
saing, menikmati kemakmuran kewangan dan kesejahteraan sosial (Jabatan Hal Ehwal
Khas (JASA), 2010). Bermaksud, keterlibatan dalam aktiviti perniagaan kecil-kecilan
mampu meningkatkan tahap ekonomi tempatan khususnya komuniti peniaga Melayu

bandar yang turut menyumbang kepada peningkatan pendapatan negara. Maka,
galakkan untuk berniaga dan usaha melahirkan ramai peniaga kecil-kecilan ini boleh
dikatakan sebagai usaha pembangunan ekonomi komuniti peniaga, yang merupakan
strategi pembangunan serampang dua mata iaitu membangunkan kualiti hidup sesebuah
komuniti peniaga menerusi aktiviti perniagaan, termasuk bazar larut malam.

Dewasa ini, perhatian yang diberikan oleh pihak kerajaan terhadap komuniti peniaga
kecil-kecilan Melayu di bandar semakin jelas mempamerkan kepentingan komuniti
peniaga ini dalam membantu kepada pembangunan ekonomi negara. Ini jelas dilihat
menerusi perkembangan bazar larut malam yang semakin berkembang pesat ke seluruh
negara. Bazar larut malam merupakan genre baru perniagaan yang beroperasi dari jam
10 malam sehingga 3 atau 4 pagi. Majoritinya dimonopoli oleh peniaga kecil Melayu.
Uniknya, bazar larut malam ini adalah usahasama para peniaga mendapatkan lot-lot
perniagaan untuk dijadikan tapak niaga. Kebenaran dan kerjasama pihak berkuasa
tempatan diperlukan untuk mendapatkan kelulusan aktiviti perniagaan berbanding
pasar malam atau pasar tani yang dikelolakan oleh pihak-pihak berkuasa tempatan
sepenuhnya. Hal ini menjelaskan daya usaha para peniaga di bandar untuk menjalankan
aktiviti perniagaan khususnya di bazar larut malam. Selain itu, perbezaan antara bazar
larut malam dengan pasar-pasar malam atau pasar tani adalah fokus produk jualan di
bazar larut malam adalah produk atau barangan kering yang menjadi keperluan harian
seperti pakaian kanak-kanak dan dewasa, perkakas rumah dan sebagainya. Malah,
lokasi tapak perniagaan bagi bazar larut malam, biasanya di lot-lot paring atau jalan
raya yang tidak digunakan pada sebelah malam. Berbanding pasar-pasar tani atau
malam yang mempunyai lokasi khas dalam perancangan pihak berkuasa tempatan.

Jika pada peringkat awal aktiviti bazar larut malam bermula di Kuala Lumpur, hari ini,
negeri-negeri bersebelahan juga seluruh semenanjung sudah mula membuka tapak-
tapak niaga bazar larut malam ini seperti di Melaka, Selangor, dan Perak. Kewujudan
bazar larut malam yang dapat dikenalpasti seawal tahun 2006 adalah di Cheras, di
Damansara dan di Shah Alam!. Sambutan menggalakkan yang diterima daripada
penduduk kota menjadikan kegiatan genre baru perniagaan bazar larut malam ini kian
diterima dalam kehidupan warga kota, khususnya di Lembah Klang. Rentetan
fenomena itu, perniagaan bazar larut malam terus berkembang pesat dan membawa
kepada pembukaan bazar-bazar larut malam di Danau Kota, Dengkil, Salak Tinggi,
Klang, Batu Muda, Batang Kali, Putrajaya dan seluruh Lembah Klang. Hal ini
membuktikan kehadiran bazar larut malam ini memainkan peranan yang penting
kepada para peniaga kecil Melayu bandar yang diketahui umum masih belum mampu
menguasai bidang ekonomi negara. Penubuhan bazar-bazar seumpama ini membuka
peluang dan ruang kepada golongan peniaga kecil di bandar untuk menambahbaik
kehidupan mereka dengan menceburi perniagaan genre baru ini. Hakikatnya,
sejauhmanakah mereka dapat bertahan sebagai golongan peniaga genre baru ini?

! Hasil lawatan penyelidik ke tapak-tapak perniagaan bazar larut malam di sekitar
Lembah Klang pada awal kajiselidik dijalankan (rujuk Lampiran D).

1.3. Pernyataan Masalah

Kajian tentang peniaga dan perniagaan pasar malam, pasar tani dan pasar-pasar
seumpama ini telah lama dan terus dikaji selidik dari semasa ke semasa. Namun begitu,
kajian tentang bazar larut malam masih kurang dilakukan memandangkan kelainan
bazar larut malam ini berbanding pasar malam, iaitu bazar seumpama ini dikelolakan
oleh organisasi persendirian dan disertai oleh golongan peniaga bandar yang beroperasi
bermula jam 10 malam sehingga lewat pagi. Bazar larut malam memberi fenomena
baru dalam lanskap pernigaan kecil-kecilan di bandar. Ia mempunyai sejarah jatuh-
bangun tersendiri. Bazar larut malam di Damansara, misalnya, akibat bantahan
penduduk sekitar pada tahun 2009, telah berpindah dari lokasi asal ke kawasan
berhampiran. Kajian lepas tentang perniagaan pasar seumpama ini khususnya pasar
malam mendapati cabaran terbesar perniagaan berskala kecil adalah modal kewangan,
persekitaran, dan kepelbagaian (Chin & Harun, 2015; Ishak & Latif, 2011; Khursiah &
Wai Yeng, 2011; Nor Khomar, Khursiah & Amri, 2011). Oleh demikian, berdasarkan
kajian-kajian lepas ini menjadi landasan kepada kajian ini bagi melihat sejauhmanakah
kelangsungan perniagaan genre baru ini dapat dikekalkan dan terus berkembang pesat
sebagai sumber pendapatan komuniti peniaga tersebut?

Perniagaan secara umumnya dilihat sebagai satu usaha yang mampu meningkatkan
pendapatan individu dan keluarga. Hakikatnya, usaha pembangunan ekonomi ini
bukanlah suatu usaha yang mudah. Perniagaan membabitkan cabaran dalam
memastikan modal perniagaan (masa, tenaga, fikiran, wang) yang dilaburkan, dapat
digandakan atau paling tidak mampu bertahan selama mungkin. Logiknya, semakin
lama sesebuah perniagaan itu bertahan, akan semakin rendah nisbah kos pengendalian,
pentadbiran dan pengurusan aktivitinya. Maka, pulangan dapat ditingkatkan. Tambahan
pula, banyak kajian terdahulu yang melaporkan tentang kegagalan dan kejayaan
kelangsungan perniagaan berpunca daripada pelbagai aspek seperti modal (Nurulhuda
& Ramlee, 2009; Humam, Ismail, Too Kya, Mohamed Dahlan, & Rahmat, 1992;
Montgomery, Johnson, & Faisal, 2005), saiz perniagaan (Lussier & Pfeifer, 2001),
kemahiran berniaga (Muhamad Asri & Zaimah, 2012; Zaidatol & Habibah, 2004),
motivasi dan pengiktirafan (Muhamad Asri & Zaimah, 2012), tahap pendidikan
(Muhamad Asri & Zaimah, 2012; Lussier & Pfeifer, 2001), inovasi dan ciri-ciri
peniaga. Namun begitu, tiada lagi kajian yang menyenaraikan variabel-variabel yang
boleh dipercayai untuk menjelaskan kegagalan atau kejayaan peniaga secara konsisten
(Lussier, 2005; Lussier & Pfeifer, 2001).

Keinginan menjalankan kajian terhadap golongan peniaga kecil-kecilan ini seringkali
dikaitkan dengan golongan peniaga seperti kekurangan modal perniagaan, kelemahan
pengurusan, inventori dan perancangan perniagaan (Arasti, 2011; Lussier, 2005;
Peacock, 2000). Kelemahan ini berlaku lazimnya dalam kalangan peniaga yang
memulakan perniagaan tanpa ilmu yang mencukupi serta tiada panduan yang jelas
tentang perniagaan berskala kecil. Maka, jurang penyelidikan ini mendorong
penyelidik meneliti apakah perkara yang dapat menjana kelestarian komuniti peniaga

khususnya bazar larut malam sebagai satu genre perniagaan baru, juga mengenalpasti
siapakah komuniti peniaga yang lestari? Apakah mercka memiliki modal-modal lain,
selain daripada modal kewangan (atau yang sering dikaitkan dengan modal ekonomi
semata-mata). Jika ada, apakah tahap pemilikan modal-modal tersebut?

Sebagaimana pentingnya memiliki pelbagai jenis modal dalam mengendalikan
sesebuah perniagaan, adalah lebih utama memastikan ketahanan perniagaan itu sendiri
untuk suatu jangka masa panjang, atau lebih dikenali sebagai kelestarian perniagaan.
Untuk memastikan perniagaan yang lestari, komuniti peniaganya perlu terlebih dahulu
menjadi lestari. Ini kerana, hanya peniaga yang dapat bertahan akan menjamin
kelestarian perniagaan. Sifat komuniti yang lestari adalah mereka yang berkongsi minat
yang sama (community of interest) dalam menjalankan aktiviti ekonomi iaitu
perniagaan bazar larut malam serta dapat bertahan untuk mendapatkan modal pusingan
di samping mengekalkan perhubungan baik dengan semua pihak. Walaupun tiada
definisi yang utama dalam menjelaskan pembangunan komuniti lestari, (Swisher,
Rezola, & Sterns, 2009), ciri-ciri tersebut menjadikan peniaga mampu bertahan
walaupun menghadapi pelbagai cabaran dalam meneruskan perniagaan. Hal ini kerana,
kelestarian peniaga dan perniagaan tidak dapat dipisahkan. Justeru, elemen kelestarian
peniaga menjadi kayu ukur kepada kelestarian perniagaan. Lantaran itu, perkaitan
elemen kelestarian secara umum, akan melibatkan modal-modal komuniti yang
bersesuaian seperti modal insan, modal sosial, modal kewangan dan modal fizikal.
Malahan pengkaji terdahulu seringkali menghubungkan elemen kelestarian komuniti
peniaga dengan modal sosial (Doong, Fung, & Wu, 2011; Kwon & Arenius, 2010;
Levinsohn & Brundin, 2011; Batjargal, 2007), modal insan (Ivar, Berge, Bjorvatn, &
Tungodden, 2011), modal kewangan (Leach & Melicher, 2012; Ivar et al., 2011), dan
modal fizikal (Haines, 2009) yang dimilikinya; dalam usaha membentuk peniaga yang
berjaya dan perniagaan yang kukuh (Rajani & Sarada, 2008) dan lestari. Lantaran itu,
penyelidik berhasrat mengkaji modal sosial, modal insan, modal kewangan, dan modal
fizikal terpilih yang mampu menjadi petunjuk melestarikan komuniti peniaga,
khususnya peniaga Melayu bandar. Namun begitu, persoalannya, adakah modal-modal
ini dimiliki oleh komuniti peniaga tersebut bagi tujuan mencapai kelestarian komuniti
peniaga bazar larut malam?

Aktiviti perniagaan bazar adalah bahagian sektor tidak formal eckonomi yang
diusahakan secara kecil-kecilan. Laporan Induk PKS (Perusahaan Kecil dan
Sederhana), 2012-2020, menyatakan “PKS menyumbang sebanyak 32% daripada
Keluaran Dalam Negeri Kasar (KDNK), 59% daripada guna tenaga dan 19% daripada
eksport. Berdasarkan kepada statistik terkini (Banci Pertubuhan dan Enterpris 2005),
PKS merangkumi 99.2% daripada jumlah pertubuhan perniagaan di Malaysia atau
bersamaan dengan 548,267 perusahaan” (Majlis Pembangunan PKS Kebangsaan,
2012: hlmn. 29). Sekaligus menggambarkan aktiviti perniagaan bazar memainkan
peranan penting dalam penjanaan ekonomi negara. Ini kerana, kelangsungan sesebuah
perniagaan menjadi indikator kepada petunjuk ekonomi yang berjaya (Nijkamp, 2010).
Kejayaan peniaga memastikan kesinambungan perniagaan selama bergenerasi
lamanya, menjadi petunjuk kepada kemampuan mereka menguasai ekonomi. Hal ini
mendorong kajian dilakukan untuk mengkaji tahap kecenderungan kelestarian komuniti
peniaga bazar larut malam sedia ada.



Sehubungan itu, kajian mengenai kelestarian peniaga dan perniagaan ini mendapat
perhatian penyelidik seiring dengan matlamat pembangunan yang berhasrat mencapai
kelestarian melalui tiga dimensi, iaitu kelestarian ekonomi, kelestarian sosial dan
kelestarian persekitaran (Schaltegger & Wagner, 2011; Parrish, 2010; Gibbs, 2009).
Kelestarian perniagaan (sustainability entrepreneurship) sebagai ‘kelestarian komuniti
peniaga dirujuk sebagai suatu komitmen yang berterusan dalam perniagaannya (Basu,
Osland & Solt, 2008) dapat menyumbang kepada pembangunan ekonomi, di samping
meningkatkan kualiti hidup peniaga, ahli keluarga peniaga, komuniti setempat, begitu
juga generasi akan datang’ (hlmn.71). Kajian-kajian terdahulu menggabungkan
pembangunan lestari dengan bidang perniagaan (Izaidin & Koe, 2012; Schaltegger &
Wagner, 2011), kelestarian perniagaan dengan aspek ekonomi (Williams & Nadin,
2011), kelestarian perniagaan dengan aspek sosial (Schaltegger & Wagner, 2011;
Cohen & Winn, 2007; Cohen, Smith, & Mitchell, 2008; Crals & Vereeck, 2005), dan
kelestarian perniagaan dengan aspek persekitaran (Rodgers, 2010; Wagner, 2009;
Gibbs, 2009; Cohen & Winn, 2007; Figge, Hahn, Schaltegger, & Wagner, 2002;
Linnanen, 2002; Pastakia, 1998). Sebaliknya, dalam kajian ini, penyelidik akan
menggabungkan ketiga-tiga elemen utama kelestarian dalam bidang perniagaan dalam
usaha membentuk kelestarian komuniti peniaga bazar larut malam. Oleh itu, persoalan
seterusnya, apakah perhubungan antara kelestarian sosial, kelestarian ekonomi dan
kelestarian persekitaran dalam mengukur tahap kelestarian komuniti peniaga bazar
larut malam?

14 Persoalan kajian

Berdasarkan permasalahan kajian yang telah dinyatakan, maka kajian ini dijalankan
untuk menjawab persoalan-persoalan berikut:

1. Siapakah komuniti peniaga yang lestari dan apakah perniagaan mereka?

2. Apakah tahap modal komuniti peniaga (modal sosial, modal insan, modal
kewangan dan modal fizikal) dalam kalangan komuniti peniaga bazar larut
malam?

3. Apakah tahap kelestarian komuniti peniaga (kelestarian sosial, kelestarian
ekonomi dan kelestarian persekitaran)?

4. Apakah terdapat hubungan antara modal komuniti peniaga dengan tahap

kelestarian komuniti peniaga?
5. Apakah faktor-faktor penyumbang unik yang dapat meramal tahap
kelestarian komuniti peniaga?

1.5. Objektif kajian

Objektif Am
Secara am, kajian ini bertujuan mengkaji modal komuniti peniaga dan kelestarian
komuniti peniaga bazar larut malam di Lembah Klang.

Objektif khusus

1. Memahami latar belakang responden (umur, jantina, status perkahwinan, dan
tahap pendidikan) dan latar belakang perniagaan (pendapatan, faktor dorongan
berniaga, menghadiri kursus/ program/ seminar pembangunan perniagaan,
pemilikan perniagaan, produk jualan, perolehan produk jualan dan promosi
jualan).

2. Mengenalpasti tahap modal komuniti peniaga (modal sosial, modal insan,
modal kewangan dan modal fizikal) dalam kalangan peniaga.

3. Menentukan tahap kelestarian komuniti peniaga (kelestarian sosial, kelestarian
ekonomi dan kelestarian persekitaran).

4. Menentukan hubungan antara modal komuniti peniaga dengan tahap
kelestarian komuniti peniaga.

5. Menentukan faktor peramal terhadap kelestarian komuniti peniaga.

1.6. Hipotesis Kajian

Hipotesis adalah saranan sementara bagi menjelaskan fenomena yang dikaji atau
saranan sementara bagi penyelesaian masalah (Hartwick & Barki, 1994). Hipotesis
membolehkan penyelidik mengaitkan teori dengan cerapan dan memberi jangkaan
penyelidik mengenai hubungan antara variabel-variabel. Penerimaan atau sebaliknya
sesuatu hipotesis itu ditentukan oleh bukti-bukti cerapan yang diperolehi daripada
penyelidikan yang dijalankan. Oleh itu, pembentukan hipotesis null dalam kajian ini
adalah berlandaskan kepada kajian-kajian lalu yang telah dijalankan oleh penyelidik
lalu yang tidak menunjukkan wujudnya perbezaan atau hubungan yang signifikan
antara variabel yang dikaji (Biesecker, 2013).

Asas bagi pembentukan hipotesis null adalah berdasarkan kepada kerangka teoritikal
yang memfokuskan hubungan antara modal sosial, modal insan, modal kewangan dan
modal fizikal dengan kelestarian komuniti peniaga. Disebabkan kurangnya kajian yang
membuktikan secara langsung hubungan yang signifikan antara kesemua variabel
kajian tersebut, hipotesis dibina bagi melihat hubungan-hubungan tersebut ke atas
komuniti peniaga bazar larut malam.

Berikut merupakan hipotesis-hipotesis yang telah dibangunkan mengikut objektif
kajian.

Objektif 4

Hor: Tidak terdapat hubungan yang signifikan antara modal sosial dengan
kelestarian sosial.

Hoa: Tidak terdapat hubungan yang signifikan antara modal sosial dengan
kelestarian ekonomi.

Hoa: Tidak terdapat hubungan yang signifikan antara modal sosial dengan
kelestarian persekitaran.



Hoa: Tidak terdapat hubungan yang signifikan antara modal insan dengan
kelestarian sosial.

Hos: Tidak terdapat hubungan yang signifikan antara modal insan dengan
kelestarian ekonomi.

Hos: Tidak terdapat hubungan yang signifikan antara modal insan dengan
kelestarian persekitaran.

Ho7: Tidak terdapat hubungan yang signifikan antara modal kewangan dengan
kelestarian sosial.

Hos: Tidak terdapat hubungan yang signifikan antara modal kewangan dengan
kelestarian ekonomi.

Hoo: Tidak terdapat hubungan yang signifikan antara modal kewangan dengan
kelestarian persekitaran.

Ho1o: Tidak terdapat hubungan yang signifikan antara modal fizikal dengan
kelestarian sosial.

Houi: Tidak terdapat hubungan yang signifikan antara modal fizikal dengan
kelestarian ekonomi.

Hozz: Tidak terdapat hubungan yang signifikan antara modal fizikal dengan
kelestarian persekitaran.

Hos: Tidak terdapat hubungan yang signifikan antara modal komuniti peniaga
dengan kelestarian komuniti peniaga.

Objektif 5

Ho14: Tidak terdapat pengaruh yang signifikan antara modal sosial, modal insan,
modal kewangan dan modal fizikal dengan kelestarian komuniti peniaga.

1.7. Kepentingan Kajian

Kajian ini bertujuan menyumbang kepada pengetahuan baru mengenai genre baru
perniagaan iaitu perniagaan bazar larut malam. Aktiviti perniagaan bazar larut malam
ini dilihat membantu meningkatkan taraf kehidupan komuniti bandar sebagai sumber
tambahan pendapatan mahupun mengatasi kesempitan hidup. Kajian ini juga dapat
menggambarkan perniagaan bazar larut malam ini adalah usaha pembangunan
komuniti yang melibatkan sekelompok individu berkongsi minat berniaga dengan
tujuan memajukan diri, keluarga dan secara tidak langsung membantu pembangunan
kawasan sekitar.



Di samping itu, kajian ini juga mengolah konsep kelestarian dalam usaha mengukur
tahap kelestarian komuniti peniaga bazar larut malam, melalui pemilikan modal sosial,
modal insan, modal kewangan dan modal fizikal, sama ada mereka mampu bertahan
untuk tempoh jangka masa panjang atau sebaliknya. Perniagaan yang bertahan
menggambarkan usaha yang berterusan daripada peniaga, strategi yang berkesan dan
teknik-teknik yang telah terbukti. Jika peniaga mampu berniaga untuk satu jangka masa
panjang, mereka dapat mencapai satu tahap keteguhan sumber pendapatan ekonomi,
kestabilan jaringan sosial dan memajukan persekitaran yang membawa kebaikan
kepada responden kajian.

Akhir sekali, dapatan kajian ini diharapkan dapat memberi maklum balas yang berguna
kepada pihak kerajaan dan komuniti peniaga terbabit menerusi petunjuk-petunjuk yang
berperanan menentu ukur tahap kelestarian peniaga dan perniagaan mereka. Indikator
ini bertujuan mengukuhkan perniagaan mercka. Bukanlah bermakna indikator ini
mampu memberikan jawapan kepada tujuan membentuk peniaga dan perniagaan yang
lestari, tetapi setidaknya memberikan garis panduan yang boleh membimbing ke arah
komuniti peniaga yang lestari.

1.8. Definisi Konseptual dan Definisi Operasional

Beberapa istilah yang digunakan dalam kajian ini memerlukan definisi yang terperinci.
Definisi ini perlu kerana pengertian umum dengan pengertian dalam kajian ini mungkin
berbeza. Istilah-istilah tersebut adalah seperti berikut:

1.8.1. Modal Sosial

Definisi konsep : Modal sosial adalah jaringan perhubungan (formal atau/dan tidak
formal) dalam sesebuah komuniti melalui interaksi dengan berkongsi nilai-nilai dan
norma-norma dalam lingkungan hidup, saling mempercayai, berkongsi komitmen dan
kepunyaan dan saluran informasi yang efektif, yang digunakan oleh individu dan ahli
kumpulan untuk membina tindakan yang memberi manfaat kepada individu, ahli
kumpulan dan komuniti itu (Hart, 2000; Kay, 2005; United Nations, 2009). Bentuk
hubungan modal sosial ini pula boleh dikategorikan sebagai hubungan sesama ahli
keluarga dan teman rapat (bonding); hubungan dengan pihak luar iaitu rakan sekerja
dan jiran (bridging); serta hubungan dengan kumpulan etnik lain, pihak kerajaan dan
pihak bukan kerajaan (/inking) (Green & Haines, 2012; Healy, 2002).

Definisi operasional : Modal sosial (peniaga) dalam kajian ini merujuk kepada
hubungan peniaga dengan ahli keluarga dan teman rapat (bonding); dan hubungan
peniaga dengan pihak luar (bridging) iaitu merujuk kepada perhubungan di antara
peniaga dengan rakan niaga, peniaga lain; serta hubungan peniaga dengan pihak
penganjur (/inking). Maka, jaringan ini terbina dengan kepercayaan, saling
kebergantungan antara satu sama lain, dan perasaan kepunyaan.

1.8.2. Modal Insan

Definisi konsep : Modal insan adalah pengetahuan, kemahiran, kecekapan, kebolehan
dan keperibadian yang dimiliki seseorang individu. Pennings, Lee, & Witteloostuijn
(1998) menjelaskan modal insan peniaga adalah pengetahuan dan kemahiran yang
dimiliki peniaga; dengan berasaskan ilmu dan kemahiran perniagaan untuk
menghasilkan perkhidmatan dan juga produk perniagaan. Modal insan boleh diukur
melalui pengalaman dan penglibatan dalam kursus, kelas bimbingan dan program-
program perniagaan (Davidsson & Honig, 2003).

Definisi operasional : Modal insan (peniaga) dalam kajian ini adalah merujuk kepada
kemahiran dan pengetahuan aktiviti perniagaan. Kemahiran diukur daripada kemahiran
mengurus dan mengendalikan perniagaan, merancang strategi perniagaan mengikut
situasi semasa, membuat keputusan mengenai perniagaan, dan merancang perniagaan
sesama peniaga di sini. Manakala, pengetahuan pula merangkumi pengetahuan untuk
mendapatkan pembekal yang boleh menawarkan harga bekalan yang rendah,
pengetahuan perniagaan untuk menjalankan perniagaan, dan pengetahuan di mana
boleh mendapatkan bekalan barangan untuk dijual.

1.8.3. Modal Kewangan

Definisi konsep : Modal kewangan merujuk kepada wang tunai dan aset kewangan
perniagaan yang datang daripada pelbagai sumber termasuk simpanan peribadi, bank,
program kerajaan, dan modal dana perniagaan (Dzisi & Seddoh, 2009; Green &
Haines, 2012; Phillips & Pittman, 2009; United Nations, 2009).

Definisi operasional : Modal kewangan (peniaga) dalam kajian ini merujuk kepada
kemampuan peniaga memperolehi sumber kewangan daripada pihak pemberi kredit
(pinjaman) dan juga kemampuan menjana serta mengembangkan sumber pendapatan
untuk kegunaan perniagaan. Bantuan kewangan ini boleh dilihat dari beberapa aspek
seperti pinjaman bank, pinjaman agensi kerajaan (MARA, TEKUN dan lain-lain),
pinjaman persendirian (orang perseorangan, rakan-rakan, saudara mara, dan ahli
keluarga) atau simpanan peribadi.

1.8.4. Modal Fizikal

Definisi konsep : Modal fizikal merangkumi ruang kosong di atas jalan raya,
bangunan, infrastruktur yang dicipta oleh manusia dan sumber alam semulajadi yang
terdapat dalam sesebuah komuniti (Haines, 2009: hlmn.41). Hart (2000) menggunakan
istilah modal binaan dan United Nations (2009) menggunakan istilah modal keluaran.

Definisi operasional : Modal fizikal (peniaga) dalam kajian ini adalah modal ciptaan
manusia yang meliputi perolehan ruang niaga (tapak/lot niaga), perletakan lokasi
perniagaan, penyewaan tapak jualan, keselamatan dan keselesaan serta persekitaran
kawasan aktiviti perniagaan.

1.8.5. Kelestarian Sosial

Definisi Konsep : Kelestarian dari aspek sosial yang merujuk kepada pengekalan dan
kestabilan keadaan kehidupan sosial komuniti peniaga yang positif serta proses dalam
komuniti yang boleh mencapai keadaan tersebut (McKenzie, 2004).

Definisi Operasional : Kelestarian sosial bagi komuniti peniaga dalam kajian ini
merujuk kepada peningkatan diri sendiri, hubungan sesama rakan niaga, hubungan
sesama ahli keluarga dan hubungan peniaga dengan komuniti kejiranan, komuniti
setempatnya dan masyarakat amnya secara tidak langsung.

1.8.6. Kelestarian Ekonomi

Definisi Konsep : Kelestarian ekonomi boleh dilihat melalui usaha pembangunan
ekonomi iaitu menerusi aktiviti perniagaan yang merupakan pendekatan yang telah dan
masih digunakan oleh pelbagai pihak dalam usaha menjana ekonomi individu,
komuniti mahupun negara (Greenfield dan Strickon, 1981; Loukaitou-Sideris, 2000;
Romer-Paakkanen, 2002; Khan dan Hyder 2006)

Definisi Operasional : Kelestarian ekonomi bagi komuniti peniaga dalam kajian ini
merujuk kepada kemampuan menjana pendapatan, mengembang dan mengekalkan
pendapatan, serta menstabilkan sumber pendapatan diri dan keluarga yang mampu
membawa kemajuan kepada perniagaannya.

1.8.7. Kelestarian Persekitaran

Definisi Konsep : Kelestarian persekitaran merangkumi persekitaran perniagaan iaitu
keseluruhan ekonomi, sosio-budaya dan faktor politik yang mempengaruhi kesediaan
dan kemampuan melaksanakan aktiviti perniagaan (Gnyawali dan Fogel, 1994)

Definisi Operasional : Kelestarian persekitaran bagi komuniti peniaga bazar larut
malam pula adalah usaha mengurangkan gangguan akibat daripada aktiviti perniagaan
yang dijalankan. Kelestarian persekitaran juga merangkumi persekitaran perniagaan
yang kondusif, selesa dan selamat.

1.9. Limitasi Kajian

Kajian ini bertujuan mengkaji kelestarian komuniti peniaga Melayu bandar yang
berniaga di bazar larut malam memiliki modal sosial, modal insan, modal kewangan
dan modal fizikal. Walau bagaimanapun, skop kajian ini terbatas kepada beberapa
perkara iaitu:

Kajian ini dijalankan terhad ke atas komuniti peniaga, berbangsa Melayu dan

mendiami kawasan bandar, sekitar Lembah Klang. Hal ini kerana kebanyakkan peniaga

Melayu bandar bermula secara kecil-kecilan tanpa membeli kedai sebagai ruang niaga,

dan hanya menyewa di lokasi-lokasi terbuka. Kecenderungan ini memperlihatkan
peniaga Melayu memonopoli corak perniagaan seumpama pasar malam, pasar tani dan
pasar lambak. Maka, golongan ini dilihat mampu memberikan pandangan terperinci
mengenai perniagaan genre baru bazar larut malam ini.

Kajian ini juga terbatas kepada peniaga di Lembah Klang yang merupakan antara
perintis terawal kepada aktiviti genre baru ini. Tambahan pula, kewujudan perniagaan
ini bagi menyediakan ruang aktiviti tambahan kepada komuniti bandar dan membuka
peluang kepada golongan peniaga mengembangkan perniagaan mereka dalam waktu
yang luar daripada kebiasaan.

Skop dan tumpuan kajian pula, terbatas hanya kepada modal insan, modal sosial, modal
kewangan dan modal fizikal yang dimiliki peniaga terbabit. Pemilihan modal sosial dan
modal insan adalah asas kepada individu yang terlibat dalam aktiviti perniagaan itu
iaitu seorang peniaga perlu memiliki keperibadian seorang peniaga dan membina
jaringan perhubungan untuk mengukuhkan perniagaan mereka. Modal kewangan pula
adalah asas kepada mengendalikan perniagaan dan modal fizikal merupakan lokasi atau
ruang niaga bagi menjalankan sesebuah aktiviti perniagaan.

Terdapat pelbagai bentuk modal komuniti lain yang boleh dimiliki oleh peniaga bazar
larut malam seperti modal budaya dan modal politik. Modal budaya sesuai dengan
budaya perniagaan yang mempunyai nilai dan kepentingan tersendiri bagi individu
yang terlibat dalam aktiviti perniagaan. Manakala, modal politik pula membuka
peluang peniaga mengembangkan diri ke peringkat yang lebih jauh lagi iaitu peringkat
antarabangsa melalui persefahaman yang dipersetujui antara pihak terlibat.

1.10. Rumusan Bab 1

Bab ini membincangkan latar belakang kajian, permasalahan kajian untuk mengkaji
tahap kelestarian komuniti peniaga Melayu bazar larut malam terpilih di sekitar
Lembah Klang, persoalan kajian, objektif kajian, hipotesis kajian dan kepentingan
kajian. Selain itu, definisi konseptual dan definisi operasi turut dijelaskan serta limitasi
kajian ini. Bab seterusnya membincangkan kajian-kajian terdahulu yang berkaitan
dengan kajian ini.

